
২৭
শান্তি-কৱচ








গূঢ়াৰ্থ





১। জীৱনৰ লক্ষ্য কি? আত্ম-উপলব্ধি।

২। প্ৰকৃত জীৱন কি? আত্মবোধ, আত্মস্মৃতি আৰু আত্ম-অনুভূতি।

৩। মহামৃত্যু কি? আত্ম-বিস্মৃতি।

৪। প্ৰকৃত ধৰ্ম কি? সত্য, ত্যাগ, সংযম আৰু ব্ৰহ্মচৰ্য্য।

৫। ধৰ্মলাভৰ উপায় কি? বাসনা-ত্যাগ।

৬। মহা পাপ কি? দুৰ্বলতা, ভীৰুতা, সংকীৰ্ণতা, পৰশ্ৰীকাতৰতা, স্বাৰ্থপৰতা আৰু কাপুৰুষতা।

৭। মহাপুণ্য কি? বীৰত্ব, পুৰুষত্ব আৰু মনুষ্যত্ব।

৮। মহাশক্তি কি? ধৈৰ্য্য, সহিষ্ণুতা, নিষ্ঠাভক্তি।

৯। মহাসম্বল কি? আত্মবিশ্বাস আৰু আত্মনিৰ্ভৰতা।

১০। মহাশত্ৰু কি? এলাহ, টোপনি, তন্দ্ৰা, জড়তা আৰু কাম।

১১। মহা মিত্ৰ কি? উদ্যম, উৎসাহ আৰু অধ্যবসায়।

১২। নৰকৰ মূল কি? কুসঙ্গ, অভিমান আৰু ভেদ-ভাৱ।

১৩। স্বৰ্গৰ মূল কি? সাধুসঙ্গ আৰু সজ্জন-প্ৰীতি।

১৪। দুখৰ মূল কি? অসন্তোষ, স্বাৰ্থপৰতা আৰু ইন্দ্ৰিয়-সেৱা।

১৫। সুখৰ মূল কি? সন্তোষ, পৰাৰ্থপৰতা, ইন্দ্ৰিয়-জয়।

১৬। বন্ধন কি? বিষয়ানুৰাগ আৰু ইন্দ্ৰিয়-ভোগ।

১৭। জগজ্জয়ী কোন? যি নিজ মন জয় কৰিছে।





সংকল্প




 ১। গোমোঠা-মুৱা নহম; হাঁহিমুখীয়া হম। ২। পাহৰা স্বভাৱ গুচাম; স্মৃতি-
শক্তি বঢ়াম। ৩। খেলিমেলি ভাব এৰিম; একাগ্ৰতা শিকিম। ৪। সময়ৰ অসৎ
ব্যৱহাৰ এৰিম; ছেগৰ আগচুলিত ধৰিম। ৫। বেয়া কামত পিছ হুহুঁকিম; ভাল
কামত আগবাঢ়িম। ৬। দীৰ্ঘসূত্ৰিতা এৰিম; নেৰা-নেপেৰা গুণ ধৰিম। ৭।
দুৰ্বলচিতীয়া নহম; সবল-মনা হম। ৮। আত্মবিশ্বাস নেৰিম; আত্ম-নিৰ্ভৰতা
বঢ়াম। ৯। নীচাত্মিকা এৰিম, সৎসাহস জন্মাম। ১০। অদূৰদৃষ্টি নহম; দূৰদৃষ্টি
বঢ়াম। ১১। তাৰ্কিক নহম; মিতভাষী হম। ১২। দুখবাদ এৰিম; আশাবাদ ধৰিম।
১৩। মাৰাত্মক চিন্তা এৰিম; সজ বিবেচক হম।

		 এই পৃষ্ঠাটো শেষবাৰৰ কাৰণে ১৫ মে' ২০২১ তাৰিখে ১৬:৪০ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

